
	                                        Хроника 


● 1 июньдә Казанның 4 нче номерлы балалар терапия санаториясе территориясендә ТР балалар хосписы нигезенә символик рәвештә беренче ташны салу тантанасы булды.Чарада Дәүләт Советы Рәисе Фәрит Мөхәммәтшин катнашты.

“Яман шеш авыруын бетерү һәм дәвалау буенча эш алып барыла, ләкин кешеләр әлеге авырудан һаман вафат булалар. Әлеге авырудан балаларның вафат булуы тагын да фаҗигале. Безгә хоспис кирәк. Алар Мәскәүдә һәм Санкт-Петербургта бар, һәм ул Казанга да кирәк”, - диде Фәрит Мөхәммәтшин. 

Парламент башлыгы Владимир Вавиловка, тәвәккәл булганы, әлеге мәсьәләне шәһәр һәм республика хакимиятләре алдына куйганы һәм әлеге учреждение төзелешенә акчалар җәлеп иткәне өчен, рәхмәт белдерде. 

Фәрит Мөхәммәтшин хәбәр иткәнчә, Казанга килгән Америка галимнәре белән очрашу вакытында алар яман шешләрне операциясез дәваларга мөмкинлек бирә торган аппаратура җитештерү буенча уртак предприятие булдыру мөмкинлеге турында килешкәннәр. 

Хоспис 2 этапта төзеләчәк: иң элек 10 палаталы стационар барлыкка киләчәк (1-2 елда төзү планлаштырыла), соңыннан шуның кадәр палаталы тагын бер стационар, анда балаларга гына түгел, ә 25 яшькәчә булган кешеләргә дә хезмәт күрсәтү карала. Проектның гомуми бәясе - 152 млн. 200 мең сум, 42 млн. сум инде җыелган. 

● 2-3 июнь көннәрендә Түбән Новгородта «Мәдәният һәм мәгариф өлкәсендә Россия-Польша хезмәттәшлеге: нәтиҗәләр һәм перспективалар” дип аталган Россия һәм Польша төбәкләре форумы узды. Чарада Татарстан Дәүләт Советы Рәисе Фәрит Мөхәммәтшин җитәкчелегендә республика делегациясе дә катнашты. 

ТР Дәүләт Советы Рәисе Фәрит Мөхәммәтшин чарада ясаган чыгышында Польша һәм аның төбәкләре Татарстанның актив сәүдә-икътисад партнерлары булып тора, дип белдерде. Нәкъ менә Польша шәһәрендә республика нефть химиясе продукциясенә ихтыяҗ зур. Соңгы 5 елда Польша тотрыклы рәвештә Татарстанның тышкы икътисади партнерлары өчлегенә керүен билгеләп үтте ул. 

Татарстан парламенты җитәкчесе Польша Сенаты маршалына 1991 елда Гданьскида Польша республикасы татарлары Мәдәният үзәген ачу, ә 2010 елда “Татарин Речи Посполитой" һәйкәлен кую мөмкинлеге биргән өчен рәхмәт белдерде. 
Форум көн үзәгенә мәгариф тематикасы киң тәкъдим ителгән, бу Татарстанда аерым кызыксыну уята, дип билгеләп үтте Фәрит Мөхәммәтшин. 
ТР Дәүләт Советы җитәкчесе Татарстан белән Польша элемтәләрен ныгыту перспективалары буларак төбәкара диалогны активлаштыру, төрле дисциплиналар буенча студентлар һәм укытучылар белән алмашуны атады. 

Форумда катнашучылар Фәрит Мөхәммәтшинның 2015 елда Россия-Польша форумын Татарстан башкаласында үткәрү инициативасын хуплады. 

● 4 июньдә ТР Дәүләт Советы Рәисе Фәрит Мөхәммәтшин КФУда Татарстанга “Территориянең тотрыклы үсеше белән нәтиҗәле идарә итү” халыкара фәнни-гамәли конференциядә катнашу өчен килгән Европа Төбәкләре ассамблеясе Генераль секретаре Паскаль Герген белән очрашты.
Спикер, кунакны республика җитәкчелеге исеменнән сәламләп, Европа төбәкләренең хәзерге шартларда хезмәттәшлегенең мөһимлеген билгеләп үтте. Татарстан Республикасының ассамблея белән алга таба да хезмәттәшлегенә ышаныч белдереп, Фәрит Мөхәммәтшин Европа дипломатына Татарстанның Европадагы төбәкара хезмәттәшлекнең нәтиҗәлелеген арттыру буенча инициативаларын хуплавы өчен рәхмәт белдерде. 

Паскаль Герген, үз чиратында, Татарстанга һәм КФУ җитәкчелегенә аның эш сәфәрен оештырганнары өчен рәхмәт әйтте. Казанга һәм Алабугага соклануын белдерде. 
Аннан соң алар “Территориянең тотрыклы үсеше белән нәтиҗәле идарә итү” халыкара фәнни-гамәли конференциядә катнашты.
● 4 июньдә “Бердәм Россия” партиясе лидеры Дмитрий Медведевның Казандагы җәмәгатьчелек кабул итү бүлмәсендә “БР” партиясенең төбәк бүлеге сәяси советы Секретаре, ТР Дәүләт Советы Рәисе Фәрит Мөхәммәтшин гражданнарны кабул итте. 

Татарстан парламенты җитәкчесе 4 татарстанлының гарызнамәсен тыңлады. 

Татарстан Дәүләт Советы Рәисе игътибар белән тыңлады һәм бу вәзгыятькә ачыклык кертергә вәгъдә итеп бу проблеманы контрольгә алды.

Шулай ук Ф.Мөхәммәтшин башка мөрәҗәгать итүчеләрнең дә проблемаларына ачыклык кертергә вәгъдә итте.

● 6 июньдә Казанда М.Җәлил исемендәге Татар опера һәм балет академия театры янында бөек рус шагыйре Александр Пушкин һәйкәленә чәчәкләр салдылар. Бу чарада республиканың беренче затлары - ТР Президенты Рөстәм Миңнеханов һәм ТР Дәүләт Советы Рәисе Фәрит Мөхәммәтшин дә катнашты. 

Көн салкын һәм яңгырлы булуга карамастан иртән театр янында кулларына чәчәк тоткан кешеләр җыелды. Татарстан шагыйре һәм җәмәгать эшлеклесе Ренат Харис А.Пушкинны Россиядә яшәүчеләр, нинди милләт кешесе булуга карамастан, милли символ дип саный, дип белдерде.

Бәйрәмгә ТР Дәүләт Советы Рәисе, Татарстан журналистлар берлеге рәисе Римма Ратникова, ТР мәгариф һәм фән министры Энгель Фәттахов, ТР мәдәният министры Айрат Сибагатуллин, ТР Язучылар берлеге рәисе Рафис Корбан, депутатлар,  җәмәгатьчелек эшлеклеләре, шагыйрьләр, язучылар, укучылар, мәдәният эшлеклеләре, массакүләм мәгълүмат чаралары вәкилләре һ.б. килде. 

Кичке якта Халыклар дуслыгы йортында рус теле һәм әдәбиятыннан олимпиадаларда, төрле бәйге-фестивальләрдә, Бердәм дәүләт имтиханнарында югары нәтиҗәләр күрсәткән Татарстан укучыларын, студентларны һәм аларны әзерләгән педагогларны хөрмәтләделәр. Биредә Татарстанда Рус теле көне кысаларында бәйрәм тантанасы узды. Залга барлык муниципаль берәмлекләрдән рус теле һәм әдәбияты укытучылары, методик кабинетлар җитәкчеләре, укучылар һәм студентлар җыелган иде. 

Аларны бәйрәм белән котларга ТР Дәүләт Советы рәисе Фәрит Мөхәммәтшин килде. Чарада шулай ук ТР Президенты Аппараты җитәкчесе урынбасары-ТР Президентының эчке сәясәт мәсьәләләре буенча департаменты җитәкчесе Александр Терентьев, ТР мәгариф һәм фән министры Энгель Фәттахов, Мәгариф һәм фән хезмәткәрләре профсоюзының республика комитеты рәисе Юрий Прохоров катнашты. 

Фәрит Мөхәммәтшин рус теленең дәүләт теле буларак Россиядә яшәүче халыкларның үзара аралашу теле булуын, сәяси, социаль һәм мәдәни өлкәләрдә интеграцион функция башкаруын ассызыклады. 

Парламент рәисе Татарстанда рус телен саклау һәм үстерү буенча күп эшләр башкарылуын ассызыклады. Аерым алганда, “2011-2015 елларга Татарстанда рус теле” дигән максатчан республика программасы кабул ителүен, аның культуралар интеграциясе шартларында рус телен һәм мәдәниятен саклауга, алга этәрүдә бердәм мәгариф, тәрбия киңлеге булдыруга хезмәт итүен искәртеп үтте. 

Фәрит Мөхәммәтшин Татарстан укучылары һәм педагогларының рус теле буенча Бөтенроссия бәйгеләрендәге уңышларына аерым тукталды.

Фәрит Мөхәммәтшин бу уңышлар артында мөгаллимнәрнең зур хезмәте торуын ассызыклады. Парламент рәисе укытучы һөнәрен скульптор яки ювелирга тиңләде. “Сезнең кулда бәһасез материал - илнең, республиканың киләчәге. Аларны сабыр гына белем юлыннан алып барасыз”,- дип ул мөгаллимнәргә олы рәхмәт сүзләрен җиткерде. 

Соңыннан иң сәләтле укучылар, студентлар, яшьләрне тәрбияләүгә һәм белем бирүгә зур өлеш керткән мөгаллимнәр бүләкләнде.
● 7 июньдә Россия төбәкләренең Конституция (Устав) судлары рәисләре Казан Ратушасына җыелды. Биредә бүген аларның Консультатив Советының чираттагы утырышы уза. Бу юлы фикер алышуның төп темасы ил төбәкләрендәге Конституция (Устав) судлары карарларында гражданнарның социаль хокукларын яклау белән бәйле. Консультатив Совет утырышы ачылышы ТР Дәүләт Советы рәисе Фәрит Мөхәммәтшин, РФ Президентының Эчке сәясәт буенча идарәсе департаменты җитәкчесе урынбасары Вера Боброва, РФ Конституция суды рәисе урынбасары Сергей Маврин, РФ Конституция суды киңәшчесе, Консультатив Совет секретаре Сергей Сергевнин һ.б. катнашында үтте. 

ТР Дәүләт Советы рәисе Фәрит Мөхәммәтшин залга җыелучыларны Татарстан Президенты, парламенты һәм Хөкүмәте исеменнән сәламләп, аларга нәтиҗәле эшчәнлек теләде. Иң элек ул республика башлыгының сәламләвен ирештерде. 
РФ Конституция суды рәисе урынбасары Сергей Маврин ассызыклаганча, хокукый дәүләт шартларында Конституция суды илдә бердәм конституцион киңлек булдыруда зур роль уйный. Мондый судлар булдырылган төбәкләрдә конституцион яклауның федераль һәм төбәк дәрәҗәсе булдырылган. 
Дәрәҗәле кунаклар Татарстанга сәфәр программасында шулай ук Казанның истәлекле урыннары белән танышты, Свияжск утрау-шәһәренә сәфәр һәм Сабан туе бәйрәмнәрендә катнашты. 

● 8 июньдә Яшел Үзәндә Сабан туе гөрләде. Бәйрәмдә мәртәбәле кунаклар – ТР Дәүләт Советы Рәисе Фәрит Мөхәммәтшин һәм РФ Коституция суды рәисе урынбасары Сергей Маврин катнашты.

Дәүләт Советы Рәисе Фәрит Мөхәммәтшин яшелүзәнлеләрне республика җитәкчелеге исеменнән тәбрик итеп, Татарстан Президентының котлау хатын укыды. “Мин биредә беренче мәртәбә, - диде ул. - Шундый матур, уңайлы, кунакчыл мәйдан. Мин сезгә күңелле ял телим, бәйрәмнәр матур узсын!” 

Парламент башлыгы Яшел Үзән шәһәренең, эре сәнәгать үзәге буларак, икенче сулышы ачылуын әйтеп узды. Оборона предприятиеләре, заводлар эре заказлар алдылар, яңа корабльләр җыялар, Татарстан икътисадын үстерүгә болар уңай йогынты ясаячак, диде ул. 

Сабантуй мәйданында алдынгы авыл хезмәттчәннәрен бүләкләү тантанасы булды. Дәүләт Советы Рәисе аларга рәхмәт әйтеп, ирешелгәннәр белән канәгатьләнеп калмаска, тагын да зуррак уңышларга омтылырга чакырды. 

● 11 июньдә республика парламентында Татарстан Республикасы Дәүләт Советы Рәисе Фәрит Мөхәммәтшин Казакъстан Республикасының Казандагы Генераль консулы Әсгать Нускабаев белән очрашты. 

Фәрит Мөхәммәтшин, кунакны сәламләп, Казакъстан Республикасының Казандагы Генераль консуллыгын ачу ихтыяҗы күптән туды, чөнки озак еллар дәвамында ике республика арасында тыгыз икътисади һәм гуманитар хезмәттәшлек күпере бар, дип билгеләп үтте. 
Яклар фикер алышу вакытында Казакъстан белән Татарстан делегацияләре белән еш алмашуын, ике республика җитәкчелеге вәкилләренең төрле чараларда катнашуын билгеләп үттеләр. Күптән түгел Татарстан Президенты Рөстәм Миңнеханов Уральскида Сабантуйда булды, ә бу атнада аны Алма-Атада көтәләр, дип искәртте Әсгать Нускабаев. Яклар фикеренә караганда, болар барысы да Евразия берлеге форматында Россия Федерациясе белән Казакъстан Республикасы арасында дәүләтара хезмәттәшлек буенча тыгыз элемтәләрне киңәйтүгә үз өлешен кертә. 

Очрашуда ТР Дәүләт Советы секретаре Лилия Маврина, ТР Дәүләт Советының мәдәният, фән, мәгариф һәм милли мәсьәләләр комитеты рәисе Разил Вәлиев, Казакъстан ягыннан – Генераль консуллык консулы Темирлан Аймагамбетов һәм башка рәсми затлар катнашты. 

● 13 июньдә Татартсан Дәүләт Советында узган “түгәрәк өстәл”дә парламент депутатлары, аппарат хезмәткәрләре, министрлыклар һәм муниципалитетлар вәкилләре дәүләт корылышы һәм җирле үзидарә комитеты тәкъдим иткән “ТР административ-территориаль бүленеш турындагы” ТР Законына төзәтмәләр кертү турындагы закон проекты буенча фикер алышты. 

Дәүләт корылышы  һәм җирле үзидарә комитеты рәисе Валентина Липужина бу өлкәдә мөнәсәбәтләрне җайга салучы гамәлдәге законга әзерләнгән төзәтмәләрнең актуальлеген билгеләп үтте. Ул төгәл торак пунтклар мисалында законның җитешсезлекләре һәм яңа торак пунктлар пәйда булганда, административ-территориаль берәмлекләр үзгәргәндә туган проблемалар турында сөйләде. 

 “Законны камилләштерү буенча зур эш башкарылды, күпсанлы яңалыклар кертелде. Дәүләт Советы тарафыннан төзәтмәләр кабул ителгән очракта яңа закон проблемаларны хәл итәргә ярдәм итәр дигән өмет бар”, - дип белдерде ул. 

Дәүләт Советының хокук идарәсе җитәкчесе Андрей Ощепков тәкъдим ителгән төзәтмәләр турында белдерде. Бу документ Дәүләт Советы тарафыннан икенче укылышта кабул ителгән закон проектыннан аерылып тора, дип искәртте ул. 

Казан шәһәре Думасы секретаре Людмила Андреева, ТР Дәүләт Советы депутатлары Роберт Миңнуллин һәм Хафиз Миргалимов закон проекты буенча фикерләрен белдерде.
● 14 июньдә Казанның “Корстон” комплексында ТР сәнгать осталары чыгышлары белән үрелеп барган республикакүләм тантаналы бәйрәм чарасын ачкан ТР Дәүләт Советы Рәисе Фәрит Мөхәммәтшин социаль хезмәткәрләрне Татарстан Республикасы җитәкчелеге, республика Президенты исеменнән һөнәри бәйрәмнәре белән тәбрикләп, шундый фикер белдерде.

Республиканың урыннардагы социаль хезмәт учреждениеләренә бүген “Рено Логан” җиңел машиналары бирелүен ТР парламенты башлыгы әле беренче адым гына, дип, янә андый төр ярдәмгә өметләндереп куйды. Олы мөнбәрдән ул ТРның Дәүләт бүләкләрен, шулай ук ТР Хөкүмәте һәм Дәүләт Советы бүләкләрен тапшырды. 

ТР хезмәт, мәшгульлек һәм социаль яклау министры Айрат Шәфигуллин да тормышын җәмгыятькә хезмәт итүгә багышлаган социаль өлкәдә эшләүче хезмәткәрләрне һөнәри бәйрәм белән котлап, сезнең хезмәтегез җәмгыятькә һава кебек кирәк, диде. 
Әлеге тантаналы чарада ТР Президенты ярдәмчесе Татьяна Ларионова, ТР Хөкүмәте, министрлыклар һәм ведомстволар вәкилләре һ.б. рәсми затлар да катнашты. 

● 15 июньдә Дәүләт Советы Рәисе Фәрит Мөхәммәтшин Түбән Кама халкын Сабан туе белән котлады. 

Түбән Кама башлыгы Айдар Метшин белән бергә ТР парламенты башлыгы балалар мәйданын, Түбән Каманың предприятиеләре һәм зур оешмалары күргәзмәләрен карап чыкты.

Фәрит Мөхәммәтшин сәхнәләштерелгән тамаша алдыннан Сабан туенда катнашучыларга һәм кунакларга сәламләү сүзе белән мөрәҗәгать итте.

Дәүләт Советы башлыгы сүзләренчә, Сабан туеның географиясе елдан-ел киңәя, бу бәйрәмне хөрмәт итүчеләр арта. Киләсе ялларда Фәрит Мөхәммәтшин катнашында Санкт-Петербург янында йөзенче Сабан туе була, анда Балтыйк буе илләре вәкилләре катнашачак. 

Республика парламенты башлыгы ТР Президенты Рөстәм Миңнехановның сәламләвен яңгыратты. 

Тантаналы рәвештә Түбән Кама Сабан туеның флагы күтәрелде. Мактаулы миссия 2013 нче ел батыры Александр Антоновка һәм 2012 нче ел Сабан туе батыры Марат Мөхәммәтҗановка йөкләнде. Соңыннан Россия һәм Татарстан бүләкләрен тапшыру булды. 
Фәрит Мөхәммәтшин журналистлар белән әңгәмәсендә билгеләп үткәнчә, төрле милләт вәкилләрен берләштерүдә Сабан туеның төп кыйммәте һәм үзенчәлеге. 

Айдар Метшин чыгышында якын арада Түбән Кама халкының хыялы тормышка ашыр һәм яңа Халыклар дуслыгы йорты төзелер, дигән өметен белдерде.
● 18 июньдә Уфада БР Президенты Рөстәм Хәмитовның ТР Дәүләт Советы Рәисе Фәрит Мөхәммәтшин белән очрашуы булды. Татарстан парламенты башлыгы Башкортстанга эшлекле сәфәр белән Универсиада уты эстафетасының Уфа этабына старт бирү тантансында катнашырга килгән иде.

Яклар бик күп темаларга, шул исәптән, авыл хуҗалыгы, корылык шартларында туфракны эшкәртүдә минималь технологияләр куллану мөмкинлекләре турында сөйләштеләр, дип хәбәр итә БР Президентының рәсми сайтында.

Очрашу соңында журналистлар белән әңгәмәсендә Фәрит Мөхәммәтшин билгеләвенчә, ул Рөстәм Хәмитовка ТРда басылып чыккан Татарстанның административ-территориаль корылышы турындагы китапны бүләк иткән.

Фәрит Мөхәммәтшинның Дәүләт Җыены – БР Корылтае Рәисе Константин Толкачев белән очрашуы булды. Ике респбулика парламенты башлыклары парламентара хезмәттәшлек перспективалары турында сөйләштеләр.
XXVII Бөтендөнья студентлар уеннары утын Башкортстан Республикасы башкаласының Яшьләр сарае алдындагы мәйданда ТР Дәүләт Советы Рәисе Фәрит Мөхәммәтшин, БР Дәүләт Җыены рәисе Константин Толкачев, БР яшьләр сәясәте һәм спорт министры Андрей Иванюта һәм Уфа хакимияте башлыгы урынбасары Рамил Дилмөхәммәтов сәламләде.

Уфада ут эстафетасында шәһәрнең иң яхшы студентлары, волонтерлар, иҗтимагый оешма вәкилләре, танылган спортчылар факел йөртүчеләр булды. Алар арасында – бобслей буенча ХХ Олимпия уеннары көмеш призеры, Европа чемпионы, дөнья чемпионатлары призеры Алексей Селиверстов, Россия чемпионатлары призеры, Европа беренчелеге җиңүчесе Нияз Фәйзуллин һ.б.

Эстафета Салават Юлаев исемендәге мәйданда төгәлләнде. Шәһәрнең Универсиада уты касәсен кабызу хокукы авыр атлетика буенча халыкара класслы спорт мастеры, Универсиада-2011 җиңүчесе Ринат Киреевка бирелде.

Җыелганнарга сәламләү сүзе белән парламент җитәкчеләре - Константин Толкачев һәм Фәрит Мөхәммәтшин мөрәҗәгать итте.

“Казаннан сәлам, - дип җыелганнарга мөрәҗәгать итте Фәрит Мөхәммәтшин. - Көтеп алынган Бөтндөнья җәйге универсиада уты континентлар, шәһәрләр һәм РФ субъектлары буйлап хәрәкәт итә. Бүген ул Татарстан чигенә җитте һәм матур Уфа шәһәренә килде, һәм без бу вакыйгага шат”.

● 19 июнь көнне Мәскәүдә ТР Дәүләт Советы Рәисе Фәрит Мөхәммәтшин РФ Федераль Җыены каршындагы РФ Закон чыгаручылар советы президиумы утырышында катнашты.

Утырышта катнашучылар Россия законнар җыелмасынның хәле турында хисап әзерләү мәсьәләсен карадылар.

ТР Дәүләт Советы Рәисе Фәрит Мөхәмәтшин җентекле эш башкаруның һәм сыйфатлы хисап алып баруның кирәклеге турында белдерде. Аның фикеренчә, бу эш беренче чиратта, “законнар җыелмасын кирәкмәгән законнардан чистарту” өчен кирәк.

Утырышта катнашучылар шулай ук сайлауларга бәйле РФ законнар җыелмасын яхшыртуның өстенлекле юнәлешләрен карадылар, илдә демографик сәясәтне законнар белән тәэмин итү барышы турында фикер алыштылар. 

● 20 июньдә ТР Дәүләт Советы Президиумы утырышы булды. Президиум карары белән парламентның чираттагы утырышы 28 июньдә узачак.
Дәүләт Советы Секретаре Лилия Маврина белдергәнчә, сессиянең көн тәртибенә 21 мәсьәлә кертелә. Алар арасында Татарстан Республикасының 11 закон проекты, 9 федераль закон проекты, закон чыгару инициативасы һәм РФ субъектлары дәүләт хакимиятенең закон чыгару (вәкиллекле) органнарының мөрәҗәгатьләре бар. 

Фәрит Мөхәммәтшин Президиум утырышында шулай ук соңгы вакытта булган мөһим иҗтимагый, сәяси вакыйгалар белән дә таныштырып үтте. Аерым алганда, ул Универсиадага әзерлек белән бәйле өйрәнүләр, анда депутатларның катнашу мәсьәләсенә тукталды. Татарстан депутатлары дәрәҗәле кунакларны озатып йөриячәк. Шунлыктан барлык маршрутларны алдан йөреп, өйрәнеп чыгу зарур. 

Спикер шулай ук алга таба да Сабантуйлар уздыру сәясәтенең дәвам итәчәген, якын арада Мәскәүдә һәм Санкт-Петербургта Сабайтуйлар узачагын хәбәр итте. 

Депутатларның игътибары Татарстанда төзелә торган Балалар хосписы проблемаларына да юнәлдерелде. Аның төзелеше өчен 52 млн. сум акча кирәк. Хәзерге вакытта 42 млн. сум акча җыелган. “Бу эштән читтә калырга ярамый. Ул балалар хәленә төшүдән Аллаһы Тәгалә сакласын”, - дип, спикер хосписны төзеп бетерүдә депутатларга һәм ТР Дәүләт Советы аппаратына мөрәҗәгать белән чыгу зарурлыгын билгеләп үтте. 

● 20 июньдә ТР Дәүләт Советында РФ Конституциясе кабул ителүгә 20 тулуны билгеләп үтүгә багышланган оештыру комитеты беренче тапкыр җыелды, бәйрәм чаралары планын раслады. Аны ТР Дәүләт Советы Рәисе, оештыру комитеты җитәкчесе Фәрит Мөхәммәтшин үткәрде.

 Фәрит Мөхәммәтшин, Универсиада уздырылу һәм башка эшләр белән мәшгуль булуга карамастан, оештыру комитеты әгъзаларын актив эшчәнлеккә чакырды. 

“Татарстан халкы бу Конституция өчен тавыш бирмәде, чөнки без үзебезнең Конституцияне бер ел элек кенә кабул иткән идек. Моңа карамастан, без җаен таптык - Россия Федерациясе белән Татарстан Республикасы арасындагы Шартнамәгә кул куелды. РФ Конституциясе һәм әлеге Шартнамә нигезендә үз эшләребезне алып барабыз. Гомумән алганда, бу Конституция начар түгел. Бүген сәясәтчеләр аңа төзәтмәләр кертү тәкъдиме белән чыга. Минемчә, бу ашыгып эшли торган әйбер түгел. Җәмгыять тарафыннан әлеге Конституциясе статьялары тулаем кабул ителеп, аны законнар белән тәэмин итү эше әле тәмамланмаган. Татарстанда яшәүче халык Россия Конституциясен белә микән - мине шул борчый. Чөнки без мәктәптә балаларны Россия һәм Татарстан Конституцияләрен өйрәтүгә, алар үзенчәлекләрен күрсәтүгә бик күп көч куябыз. Халык үзенең Конституциядә каралган хокуклары һәм мөмкинлекләре турында белсен. Без бу хокукларны сакларга тиеш. Бүген оештыру комитеты утырышында халык белән эшләп, РФ Конституциясенең яңа якларын күрсәтергә кирәк дип килештек”, - диде Фәрит Мөхәммәтшин. 
● 23 июньдә Татарстан Дәүләт Советы Рәисе Фәрит Мөхәммәтшин Ленинград өлкәсенең Всеволожск районы, Сярьга авылы тирәсендә беренче халыкара “Петербург Сабантуе”н карады. 

Оештыру комитеты карары белән быел Сабантуйга халыкара статус бирелде. Бәйрәмгә  Польша, Украина, Швеция, Финляндия, Төркия, Төрекмәнстан, Казахстан, Үзбәкстан, Таҗикстан һәм Кыргыз  илендә яшәүче милләттәшләребез килгән иде.

 “Әлеге тарихи Сабантуйга (Төньяк башкалада бәйрәм беренче тапкыр моннан 100 ел элек үткәрелгән) зур шатлык хисләре белән килдем. Ул инде ничәмә-ничә еллар буе Ленинград өлкәсе җитәкчесенең хәер-рәхмәте белән үткәрелә”, – диде ТР Дәүләт Советы Рәисе. 

Фәрит Мөхәммәтшин Петербург Сабантуеның абсолют батырына Татарстан Президенты исеменнән яңа “Лада-Калина” ачкычын тапшырды.

● 25 июньдә РФ Дәүләт Думасында парламент тыңлауларында Россиядә югары тизлекле тимер юл элемтәсе үсеше перспективалары, шул исәптән, Мәскәү-Казан магистрале төзелеше турында сөйләштеләр. Чарада ТР Дәүләт Советы Рәисе Фәрит Мөхәммәтшин катнашты. 

Парламент тыңлауларында төп доклад белән “РЖД” ААҖ президенты Владимир Якунин чыгыш ясады. Ул ассызыклаганча, Россия бюджеты тарафыннан югары тизлекле тимер юллар булдыруга салынган акчалар 15 елдан кайтарыла башлаячак. “РЖД” аны проектлауга акчаларны бюджетка инде 2013 нче елда салырга тәкъдим итә, ә төзелешенә - Россия бюджетыннан 2014 нче елдан карарга кирәк. Төзелеш бәясе 928 млрд. сум, дип исәпләнгән. “РЖД” тәкъдим иткәнчә, төзелеш этабында дәүләт инвестицияләре 371 млрд. сум булырга тиеш, эксплуатация этабында дәүләт субсидиясе - 179 млрд. сум, шәхси инвестицияләр - 288 млрд. сум, Милли милек фонды һәм Пенсия фонды акчалары - 278 млрд. сум. 

Казанга кадәр линия 4-4,5 ел эчендә, 2018 нче елга, безнең илдә уздырылачак футбол буенча дөнья чемпионатына төзелергә тиеш, дип саныйлар “РЖД” ААҖдә. Шундый фикерне парламент тыңлаулары барышында ТР Дәүләт Советы Рәисе Фәрит Мөхәммәтшин да белдерде. Аның сүзләренчә, әлеге зур проектны тормышка ашыру ил икътисады үсешенә көчле мультипликатив импульс бирә. 

Тизлекле тимер юл магистрале шул ук вакытта Кама сәнәгать челтәре инфраструктурасының мөһим өлешенә әйләнергә тиеш, дип саный ТР Дәүләт Советы Рәисе. 

Парламент тыңлаулары тәмамлангач, ТР Дәүләт Советы Рәисе, Европа Советы Җирле һәм төбәк хакимиятләре когрессының Актуаль мәсьәләләр буенча комитеты рәисе Фәрит Мөхәммәтшин эш сәфәре белән Әнкарага китте. 
● 26 июньдә  ТР Дәүләт Советы Рәисе, Европа Советының Җирле һәм төбәк хакимиятләре конгрессы Актуаль мәсьәләләр буенча комитеты рәисе Фәрит Мөхәммәтшин Әнкарада комитетның күчмә утырышын уздырды.

Утырышта катнашучылар муниципаль һәм төбәк дәрәҗәсендә дөнья финанс-икътисад кризисы нәтиҗәләрен җиңеп чыгу шартларында энергия һәм чыганак нәтиҗәлелеге проблематикасы, мигрантларның төбәк хезмәт базарларына керү мәсьәләләре, Европада җирле һәм төбәк демократиясенең алдагы үсеш юнәлешләре турында сөйләштеләр. 

Утырыш нәтиҗәләрен аңлатканда, Фәрит Мөхәммәтшин: “Без җитди мәсьәләләр турында фикер алыша, комитет алдында торган бурычларны билгели алдык. Һәр катнашучының фикере тыңланды”, - дип билгеләде. Ул Көнчыгыш партнерлык дәүләтләре линиясе буенча хезмәттәшлекнең активлашуы континентта мәдәниятара диалогны активлаштыруга зур өлеш кертә, дип ышанычын белдерде. 

Шул ук көнне кич белән Фәрит Мөхәммәтшин Төркиянең Бөек милли җыены Рәисе Джемиль Чичек белән очрашты. Яклар Россия-Төркия партнерлыгы кысаларында сәүдә-икътисад һәм мәдәният өлкәләрендә Татарстан-Төркия багланышы мәсьәләләре турында сөйләштеләр, парламентара элемтәләрне киңәйтү һәм ныгыту перспективаларын карадылар. 

Фәрит Мөхәммәтшин Төркиянең Бөек милли җыены Рәисенә, уникаль проектны тормышка ашырырга – быел апрель аенда Казан Кремленең “Манеж” күргәзмә залында Төркиянең “Яшерен хәзинә” (“Скрытая сокровищница”) классик сәнгате күргәзмәсен ачарга ярдәм иткән өчен, рәхмәтен белдерде. 
Очрашу соңында яклар ел дәвамында Төркиянең Бөек милли җыены һәм ТР Дәүләт Советы арасында алдагы парламентара хезмәттәшлекне үстерү турында яңартылган Меморандумны имзаларга килештеләр. 

● 29 июньдә  Татарстан Дәүләт Советы Рәисе Фәрит Мөхәммәтшин һәм Мәскәү мэры вазыйфаларын башкаручы Сергей Собянин Мәскәү Сабан туен карадылар. 

Бәйрәм кунаклары өчен кызыклы һәм төрле программа әзерләнгән иде: Мәскәү, Татарстан һәм Башкортстан сәнгать осталары концерты, төрле конкурслар һәм милли көрәш. 

Бәйрәмне оештыручыларның берсе Чаллы вәкилләре территорияне чәчәк композицияләре белән бизәгән, аларның берсе “КАМАЗ-Мастер” командасының халыкара ралли-рейдында җиңүләренә багышланган иде. 

Бәйрәмнең рәсми өлеше дәрәҗәле кунакларның сәламләвеннән башланды. “Хөрмәтле дуслар, сезгә Татарстаннан, бу көннәрдә XXVII Бөтендөнья җәйге универсиаданы кабул итәргә әзерләнүче Казаннан зур сәлам җиткерәм, - дип мөрәҗәгать итте Фәрит Мөхәммәтшин бәйрәмгә килүчеләргә. – Мәскәү мәйданына Татарстан Президенты Рөстәм Миңнехановтан иң изге теләкләрне, шулай ук Сергей Собянинга һәм аның командасына ел саен сабан бәйрәме меңләгән дусларны җыйган өчен өчен рәхмәт җиткерәм. Сезгә сәламәтлек иминлек, эшегездә уңышлар, тынычлык һәм татулык телим. Бәйрәм белән котлыйм!” 

Фәрит Мөхәммәтшин журналистларга биргән әңгәмәсендә, әгәр бәйрәмгә күпсанлы кунаклар килсә, татарлар бәйрәм яхшы узды дип саный, дип белдерде. “Мәскәү җитәкчелеге  Сабантуй үткәрү өчен иң яхшы мәйданчыкны бирә, зур рәхмәт”, - дип билгеләп үтте Дәүләт Советы Рәисе. 

Мәскәү шәһәре Думасы Рәисе Владимир Платонов билгеләп үткәнчә, ел саен Мәскәү Сабантуена килүче кешеләр саны арта. “Алар чыннан да ял итә. 

Бәйрәмнең дәрәҗәле кунаклары арасында Мәскәү мэрының шәһәр төзелеше сәясәте һәм төзелеш мәсьәләләре буенча урынбасары Марат Хөснуллин, Башкортстан Хөкүмәте вице-премьеры Лилия Гомәрова, ТР ның РФ дәге Тулы вәкаләтле вәкиле Равил Әхмәтшин, Мәскәү шәһәре төбәкара хезмәттәшлек, милли сәясәт һәм дини оешмалар белән элемтә департаменты җитәкчесе Юрий Артюх, Чаллы мэры Васил Шәйхраҗиев, Мәскәү шәһәре Төбәк татар милли-мәдәни автономиясе рәисе, генерал-полковник Рәсим Акчурин, “Сабантуй-2013” оештыру комитеты рәисе Фәрит Фәрисов, Россия мөфтиләр шурасы рәисе урынбасары Рушан Аббязов һ.б. бар иде.
	
	Дәүләт Советы комитетларында һәм комиссияләрендә 


■ 5 июньдә ТР Дәүләт Советының Социаль сәясәт комитеты һәм парламентның сәламәтлек саклау өлкәсендәге илкүләм өстенлекле проектны тормышка ашыруга күзәтчелек итү буенча комиссия әгъзалары Казанның 7 нче хастаханәсендә булды. Һәм әлеге учреждение нигезендә барлыкка килгән Ашыгыч медицина ярдәме хастаханәсе белән танышты. 

Депутатларга экскурсияне ТР Сәламәтлек саклау министрының беренче урынбасары Гадел Вафин үткәрде  Алар Ашыгыч медицина ярдәме хастаханәсенең кабул итү бүлеген, УЗИ-диагностикасы, компьютер томографиясе, рентгенаппарат урнаштырылганган бүлекләрне күрсәттеләр . Бу корпуста 487 урынлы 12 бүлек, диагностика бүлеге, даруханә, операция һәм реанимация блоклары булачак. 

Гадел Вафин хәбәр иткәнчә, Ашыгыч медицина ярдәме хастаханәсен Универсиаданың медицина ягыннан тәэмин ителеше концепциясенә кертү буенча федераль министрлык белән актив эш алып барылган. 

Депутатлар югары технологияле медицина ярдәмен күрсәтү учреждениесе белән танышу вакытында туган сорауларын белгечләргә юллады. Табиблар да үзләрен борчыган мәсьәләләрне күтәреп. 

Депутат Илсур Сафиуллин авыруларны ашыгыч медицина ярдәме күрсәтү учреждениеләренә кабул итү вакытын тизләтү, документларны электрон форматка күчерү, республикада медицина үсеше өчен, конкурентлыкка сәләтле кадрлар әзерләү, медицина уку йортларында уку программаларын үзгәртү зарурлыгын билгеләп үтте. 
Депутатларның Казанның 7 нче хастаханәсенә килүе 19 июньдә Социаль сәясәт комитетының парламентның сәламәтлек саклау өлкәсендәге илкүләм өстенлекле проектны тормышка ашыруга күзәтчелек итү буенча комиссиянең Татарстан Республикасында югары технологияле медицина ярдәме күрсәтүгә багышланган утырышына әзерлек узыдру белән бәйле иде.
■ 18 июньдә Дәүләт Советының Законлылык һәм хокук тәртибе комитеты утырышында “Татарстан Республикасында коррупциягә каршы тору турында” ТР Законының үтәлешен тикшерделәр. Фикер алышуда ТР Прокуратурасының бүлек башлыгы Рөстәм Латыйпов, ТР Юстиция министры Мидхәт Корманов, ТР буенча Эчке эшләр министрлыгының бүлек башлыгы урынбасары Виктор Козлов, депутатлар катнашты.

Депутатлар белдергәнчә, әлеге закон тарафыннан коррупциягә каршы тору сәясәтен тәэмин итүнең төп чаралары билгеләнгән, аларны тормышка ашыру кысаларында оештыру-гамәли чаралары комплексы кабул ителә. 

Утырышта бюджет акчаларын бүлгән очракта теге яки бу вазыйфа биләгән затларга якын торган (аффилириванный) стуруктураларның катнашу очракларының ешаю билгеләп үтелде. ТР Прокуратурасы 2013 елда дәүләт һәм муниципаль ихтыяҗлар өчен заказлар урнаштыру өлкәсендә тикшерүләр үткәргән һәм 192 хокук бозу очрагын ачыклаган. Муниципаль милек белән законлы идарә итү өлкәсендә 153 хокук бозу очрагы ачыкланып, 13 кеше административ җаваплылыкка тартылган, 24 җинаять эше кузгатылган. 

ТР Юстиция министры Мидхәт Корманов билгеләп үткәнчә, әлеге нәтиҗәләрне өйрәнергә һәм эш барышында кулланырга кирәк. Ә муниципаль берәмлекләргә килгәндә, ул бу органнарда эшләүчеләр катнашында семинарлар һәм укулар оештырылуын, аларны коррупциягә каршы экспертизалар ясарга өйрәтүләрен билгеләп үтте. 

Комитет рәисе Шакир Яһудин сүзләренчә, республикада коррупциягә каршы көрәш буенча закон актлары эшләнү, структуралар барлыкка килүгә карамастан, нәтиҗәләр мактанырлык түгел. Аның фикеренчә, бу өлкәдә муниципалитетлар эшләп җиткерми.
■  18 июньдә  Икътисад, инвестицияләр һәм эшкуарлык  комитетының һәм  "Россия гражданнарына - һәркем алырлык һәм уңайлы торак" өстенлекле илкүләм проектын тормышка ашыруны контрольдә тоту комиссиясенең уртак утырышында “Өлешле күпфатирлы йортлар һәм башка күчемсез милек объектлары төзелеше өлкәсендә дәүләт контролен һәм күзәтчелеген тормышка ашыру буенча ТР муниципаль районнарның һәм шәһәр округларының җирле үзидарә органнарына дәүләт вәкаләтләрен тапшыру турындагы” ТР Законын тормышка ашыру хакында сөйләштеләр.
“Төзелеш оешмаларында барлыкка килгән яңа проблемаларны исәпкә алып, 2 объект проблемалылар исемлегенә керә ала: Маяковский урамындагы 21 нче йорт (төзүче - "Арх-Идея” ЯАҖ) һәм Г.Камал урамындагы 18 нче йорт (төзүче - "КСМУ-6” ҖЧҖ)”, - дип хәбәр итте Казан мэры урынбасары Р.Шакиров. 

Өлешле төзелеш өлкәсендә контроль һәм күзәтчелек буенча дәүләт вәкаләтләрен тапшырганнан соң, алып барылган эшчәнлеккә нәтиҗә ясап, чыгыш ясаучы билгеләвенчә, “проблемалы йортлар буенча хәл итү юллары табылган, аларның күбесе сафка бастырылган”. “Төзелеш оешмаларына карата 185 күрсәтмә чыгарылган һәм, РФ законнарын бозган өчен, 209 акт төзелгән. Бу хокук бозу очракларының кимүенә китергән”, - дип өстәде ул. 

ТР Дәүләт Советының икътисад, инвестицияләр һәм эшмәкәрлек буенча комитеты рәисе Марат Галиев мәсьәлә турында фикер алышу соңында ассызыклаганча, республика һәм муниципаль хакимиятләр көче ярдәмендә ТРда алданган өлешчеләр проблемасы хәл ителә башлаган. “Минем шәхси фикерем – Казан бик катлаулы проблеманы хәл итә алды диярлек”, - диде парламентарий.

Утырышта депутатлар “Татарстан Республикасында торак төзелеше үсешенә дәүләт ярдәме турында”гы ТР законының 6.1 маддәсенә үзгәрешләр кертү турында” ТР Законы проектын карадылар. 

Комитет әгъзасы Мөнир Гайнуллов ачыклык кертүенчә, күрсәтелгән маддәнең гамәлдәге редакциясендә җир участокларын социаль ипотека буенча объектлар төзелеше белән шөгыльләнүче оешмалар милкенә бушлай бирү мөмкинлеге билгеләнгән. 

■ 18 июньдә ТР Дәүләт Советының Мәдәният, фән, мәгариф һәм милли мәсьәләләр комитеты утырышында Татарстан Республикасы халык язучысы, ТР Дәүләт Советы депутаты Туфан Миңнуллинның исемен мәңгеләштерү турында сөйләштеләр. Билгеле булганча, 2012 елның 22 маенда комитет бу хакта карар кабул иткән иде.

Депутатларга әлеге карарның үтәлеше турында ТР Мәдәният министрының беренче урынбасары Ирада Әюпова мәгълүмат биреп, бу юнәлештә башкарылган эшләр турында сөйләде.

Аерым алганда, ул Түбән Кама драма театрына Туфан Миңнуллин исеме бирелү, әдипнең туган ягы булган Кама Тамагы шәһәр тибындагы бистәсендә ачылган музейны үстерү зарурлыгы турында әйтеп үтте. Бүгенге көндә аның үсеш перспективалары, анда мәдәни чаралар уздыру мәсьәләләре карала. Музейның проекты Туфан Миңнуллинның үзе белән килештерелгән булган. 

2012 елның июль аенда ТР Министрлар Кабинеты карары белән, Туфан Миңнуллин һәм Г.Камал театрының элекке директоры Шамил Закировка кабер ташы кую өчен акча бүлеп бирелгән. Бу эштә спонсорлар акчалары да файдаланыла.

ТР Дәүләт Советы Рәисе Фәрит Мөхәммәтшин үтенече белән, Кама Тамагы районы үзәгендә Туфан Миңнуллинга һәйкәл кую мәсьәләсенә килгәндә, Ирада Әюпова бу өлкәдә эш алып барылуын хәбәр итте. Әлегә һәйкәл кую урыны тәгаенләнә. 

Планнарда шулай ук Туфан Миңнуллин турында документаль фильм төшерү, аның спектакльләре күрсәтелгән декада оештыру көтелә. Аның туган авылы Мәрәтхуҗада яңа клуб төзелеп беткәч, анда әдипнең истәлеген мәңгеләштерү көтелә. 
Узган елның 25 августында Чүпрәле районының Мөнчәли авылы мәктәбенә Туфан Миңнуллин исеме бирелгән һәм мемориаль такта куелган. Шулай ук Казанда 12 татар кызлар гимназиясендә әдипнең мемориаль бүлмәсе ачылды. Казандагы Луковский урамы Туфан Миңнуллин урамы итеп үзгәртелде.

Утырышта Татарстан Республикасы белем бирү оешмаларында “Дин мәдәниятлары һәм дөньяви этика нигезләре” белем бирү курсын тормышка ашыру турында сөйләштеләр. Әлеге мәсьәлә буенча ТР Мәгариф һәм фән министрының беренче урынбасары Данил Мостафин хисап тотты. 

Утырышта шулай ук РИУның уку эшләре буенча проректоры Марат Гыйльманов Татарстан Республикасында укытыла торган дини дисциплиналар буенча уку һәм методик әсбаблар турында мәгълүмат бирде. 
Депутатлар “Мәгариф турында” закон проектын икенче укылышка әзерләделәр. Әлеге закон проектына карата 58 тәкъдим кергән. Закон проектын киләсе сессиядә икенче һәм өченче укылышта тулаем кабул итү көтелә.  

■ 19 июньдә Бюджет, салымнар һәм финанслар комитеты утырышы булды, анда депутатлар “2013 нче елга һәм 2014, 2015 нче еллар планлы чорына ТР бюджеты турындагы” ТР законына үзгәрешләр кертү турында” закон проектын карадылар.

Тәкъдим ителгән үзгәрешләр белән ТР финанслар министры Радик Гайзатуллин чыгыш ясады. Аның сүзләренчә, республика бюджеты кеременең гомуми күләме арта һәм 142,6 млрд. сум була, чыгымнар - 154,2 млрд. сум. Бюджет дефициты 11,6 млрд. сум була. “Шул ук вакытта дефицит финанслар белән тәэмин ителгән”, - дип ышандырды министр. Бюджетның ике өлешендә дә өстәмә финансларның күпчелек өлешен федераль бюджет акчалары алып тора.

Фикер алышу нәтиҗәсендә республика Хөкүмәте керткән закон проекты комитет тарафыннан хупланды һәм, беренче укылышта кабул итү өчен, ТР Дәүләт Советына тәкъдим ителде.
■ 19 июньдә Социаль сәясәт комитетының һәм Сәламәтлек саклау өлкәсендә илкүләм проектны гамәлгә ашыру өстеннән комиссиясенең уртак утырышы узды. Аның эшендә ТР Дәүләт Советы Рәисе урынбасары Римма Ратникова, комитет һәм комиссия рәисе Светлана Захарова, КФУ ректоры Илшат Гафуров, ТР профсоюзлары федерациясе рәисе Татьяна Водопьянова, республика сәламәтлек саклау оешмалары, хастаханәләренең баш табиблары һәм башкалар катнашты. 

Көн үзәгенә куелган беренче мәсьәлә буенча ТР Сәламәтлек саклау министрының беренче урынбасары Гадел Вафин һәм ТР Сәламәтлек саклау министрлыгының югары технологияле медицина ярдәмен күрсәтү бүлеге башлыгы Дмитрий Фролов хисап тотты. 

Гадел Вафин Илкүләм онкологик программа кысаларында Позитрон-эмиссия томографиясе үзәген булдыру һәм радионуклид терапия бүлеге төзелеше буенча эшләр төгәлләнүен билгеләп үтте. 

Аның сүзләренә караганда, 2013 нче елның 1 июненә булган мәгълүматлардан күренгәнчә, республикада төрле профильләр буенча 10 мең 764 кеше югары технологияле медицина ярдәменә чират тора. 
Гадел Вафинга депутатлар сораулар бирде һәм фикер алышулар башланды. Ашыгыч ярдәм хезмәтенең торышы, чакырылган урынга тизрәк барып җитү әһәмияте, министрлыкның төрле оешмаларга урнаштырылган медицина җиһазлары турында тулы мәгълүмат урнаштырылган бердәм базасының роле, югары технологияле медицина ярдәмен тагын да үтемлерәк итү өчен читтән акча җәлеп итү зарурлыгы мәсьәләләре күтәрелде. 
Докладтан соң депутатлар ТР Сәламәтлек саклау министрлыгына тәкъдимнәрен юллады һәм карар проектын кабул итте. Аның нигезендә ТР Министрлар Кабинетына, киләсе финанс елына бюджетны формалаштырганда, югары технологияле медицина ярдәменә өстәмә акча бүлеп бирү мөмкинлеген карау киңәш ителде. 
■ 19 июньдә Экология, табигатьтән файдалану һәм аграр мәсьәләләр буенча комитеты утырышы булды.

Валерий Васильев рәислегендә уздырылган әлеге утырышка чыгарылган 3 мәсьәләнең берсе - “Татарстан Республикасында йорт хайваннарын асрау турында”гы ТР законы проекты.

Бу мәсьәләнең җәмгыятьтә ыгы-зыгы китереп чыгаруын, аның Казан кебек эре шәһәр өчен аеручы актуаль булуын һәм көндәлек тормышта кешеләр белән хайваннарның үзара багланышында килеп чыккан иҗтимагый мөнәсәбәтләрен тәртипкә салу мөһимлеген исәпкә алып, проект өстендә эшләгән эшче төркем составына хайваннарны яратучылар җәмгыяте вәкилләре, шулай ук төрле фракцияләр депутатлары да кертелгән. 

Хуҗасыз йорт хайваннарының, бу очракта этләрнең, халык өчен шактый зур куркыныч янавын исәпкә алып, Татарстан Республикасы өчен әлеге закон кирәк һәм, закон проектын эшкәртеп бетерүне тизләтеп, көзгә киләсе сессиягә I укылышка чыгару зарур, ТР Президенты да андый законны озакка сузмый кабул ителүен таләп итә, дип искәртте комитет рәисе В.Васильев. Депутатлар бу фикер белән килеште. 

Татарстан Республикасында чишмәләр торышы нинди? Бүгенге утырышта мәсьәләгә ачыклык кертелергә тиеш иде.  Чарада ТР экология һәм табигать ресурслары министры урынбасары Тимур Акчурин белән Кулланучылар хокукларын яклау һәм кеше иминлеген саклау өлкәсендә күзәтчелек итү федераль хезмәтенең ТР буенча идарәсе башлыгы урынбасары Алмас Имамов шәрехләмә бирде. 
Югарыда әйтелгән федераль хезмәтнең региональ идарәсе контрольга алган чишмәләрнең нишләп барысы да контрольда түгел, федераль закон моны таләп итә ич, дигәнгә җавап булмады. 
Җыеп кына әйткәндә, күп кенә ризасызлык тудырган әлеге мәсьәләгә депутатлар киләсе утырышларның берсендә әйләнеп кайтачак. Һәрхәлдә, шулай килешенде.
	
	Дәүләт Советының кырык икенче утырышы


28 июньдә ТР дүртенче чакырылыш Дәүләт Советының кырык икенче утырышы булды.

Утырышның көн тәртибе: 

1. "2013 елга, 2014 һәм 2015 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында" 503-4 номерлы Татарстан Республикасы законы проекты турында (I укылыш). 

2. "Татарстан Республикасында куллану кәрзине турында" 506-4 номерлы Татарстан Республикасы законы проекты хакында (I укылыш). 

3. "Татарстан Республикасының аерым закон актларына үзгәрешләр кертү турында" 507-4 номерлы Татарстан Республикасы законы проекты хакында (I укылыш).

4.  "Татарстан Республикасында торак төзелеше үсешенә дәүләт ярдәме турында" Татарстан Республикасы Законының 6.1 статьясына үзгәрешләр кертү хакында" 502-4 номерлы Татарстан Республикасы законы проекты турында (I укылыш). 

5. "Татарстан Республикасының административ-территориаль төзелеше турында" Татарстан Республикасы Законына үзгәрешләр кертү хакында" 1345-4 номерлы Татарстан Республикасы законы проекты турында (III укылыш). 

6.  "Татарстан Республикасы Сайлау кодексына һәм референдумнар турында  Татарстан Республикасының аерым закон актларына үзгәрешләр кертү хакында"  466-4 номерлы Татарстан Республикасы законы проекты турында (II укылыш). 

7. "Административ хокук бозулар турында Татарстан Республикасы кодексының 5.1 һәм 5.2 статьяларына үзгәрешләр кертү хакында" 481-4 номерлы Татарстан Республикасы законы проекты турында  (II укылыш). 

8. "Татарстан Республикасы Әгерҗе районы буенча Татарстан Республикасы җәмәгать судьяларының суд участоклары чикләре турында" Татарстан Республикасы Законына үзгәреш кертү хакында" 487-4 номерлы Татарстан Республикасы законы проекты турында (II укылыш). 

9. "Татарстан Республикасы Бюджет кодексына һәм "Татарстан Республикасы  Бюджет кодексына үзгәрешләр кертү турында" Татарстан Республикасы Законына  үзгәрешләр кертү хакында" 463-4 номерлы Татарстан Республикасы законы проекты турында (II укылыш). 

10.  "Мәгариф турында" 491-4 номерлы Татарстан Республикасы законы проекты хакында (II укылыш). 

11.  "Аерым муниципаль берәмлекләрне үзгәртеп кору һәм "Зеленодольск муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 495-4 номерлы Татарстан Республикасы законы проекты турында (I укылыш). 

12.  "Аерым муниципаль берәмлекләрнең территорияләре чикләрен үзгәртү һәм "Бөгелмә муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 498-4 номерлы Татарстан Республикасы законы проекты турында (I укылыш). 

13.  "Татарстан Республикасы дәүләт хакимияте органнарының Татарстан Республикасы Муниципаль берәмлекләр советы белән үзара эшчәнлеге турында" 497-4 номерлы Татарстан Республикасы законы проекты хакында (I укылыш).

14.  "Югары Ослан муниципаль районы"  муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 504-4 номерлы Татарстан Республикасы законы проекты турында (I укылыш). 

15.  "Арча муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында" 505-4 номерлы Татарстан Республикасы законы проекты турында (I укылыш). 

16.  "Муниципаль хезмәт турында Татарстан Республикасы кодексын кабул итүгә бәйле рәвештә "Татарстан Республикасында җирле үзидарә турында" Татарстан Республикасы Законының 26 статьясына үзгәреш кертү һәм Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында" 511-4 номерлы Татарстан Республикасы законы проекты турында (I укылыш).

17.  "Татарстан Республикасының аерым закон актларына үзгәрешләр кертү турында" 509-4 номерлы Татарстан Республикасы законы проекты хакында (I укылыш).

18.  "Кеше һәм гражданның хокукларын һәм ирекләрен яклау мәсьәләләре буенча Татарстан Республикасы законнарын  һәм башка норматив хокукый актларын бастырып чыгару һәм аларның үз көчләренә керү тәртибе турында" Татарстан Республикасы Законының 5 статьясына үзгәреш кертү хакында" 510-4 номерлы Татарстан Республикасы законы проекты турында (I укылыш).

19.  "Татарстан Республикасы Президенты каршындагы Эшкуарлар хокукларын яклау буенча вәкаләтле вәкил турында" 508-4 номерлы Татарстан Республикасы законы проекты хакында (I укылыш).

20.  "Инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау турында" Татарстан Республикасы Законының 6 статьясына үзгәрешләр кертү хакында" 501-4 номерлы Татарстан Республикасы законы проекты турында (I укылыш). 

21.  "Татарстан Республикасы  Гаилә кодексының 1411  статьясына үзгәреш кертү турында" 512-4 номерлы Татарстан Республикасы законы проекты хакында (I укылыш).

22.  "Вөҗдан иреге турында һәм дини берләшмәләр турында" Татарстан Республикасы Законына үзгәрешләр кертү хакында" 500-4 номерлы Татарстан Республикасы законы проекты турында (I укылыш). 

23.  "Татарстан Республикасы җәмәгать судьяларына Татарстан Республикасы  җәмәгать судьясы таныклыгы бирү тәртибе турындагы нигезләмәне, Татарстан Республикасы җәмәгать судьясы таныклыгы тасвирламасын раслау хакында" 2001 елның 22 февралендәге 626 номерлы Татарстан Республикасы Дәүләт Советы карарына үзгәрешләр кертү турында.

24.  "Административ хокук бозулар турында Россия Федерациясе кодексының 22.1 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Мәскәү шәһәр Думасының закон чыгару инициативасы турында.

25.  "Гражданнарның аерым категорияләре өчен наркотик чаралар яисә психотроп матдәләр куллану мәсьәләсе буенча мәҗбүри медицина таныклавы кертү максатларында Россия Федерациясенең аерым закон актларына үзгәрешләр кертү турында" 157425-6 номерлы федераль закон проекты хакында.  

26.  "Административ хокук бозулар турында Россия Федерациясе  кодексының 28.3 статьясына үзгәреш кертү хакында" 271888-6 номерлы федераль закон проекты турында (Кодексның 20.25 статьясындагы 1 өлеше буенча административ хокук бозулар турында беркетмәләр төзүгә вәкаләтле органны төгәлләштерү хакында).

27.  "Россия Федерациясендә гражданнарның сәламәтлеген саклау нигезләре турында" Федераль законның 33 һәм 81 статьяларына үзгәрешләр кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Саха (Якутия) Республикасы Дәүләт Собраниесенең (Ил Тумэн) закон чыгару инициативасы турында. 

28.  "Социаль-хезмәт мөнәсәбәтләрен җайга салу буенча Россия өчьяклы комиссиясе турында" Федераль законның 3 статьясына үзгәреш кертү хакында" федераль закон проектын  Россия Федерациясе Федераль Собраниесе Дәүләт Думасына кертү буенча Мурманск өлкә Думасының закон чыгару инициативасы турында.

29.  "Ятим балаларны һәм ата-ана каравыннан мәхрүм калган балаларны урнаштыру мәсьәләләре буенча Россия Федерациясенең аерым закон актларына үзгәрешләр кертү турында" федераль закон проектын Россия Федерациясе Федераль Собраниесе Дәүләт Думасына кертү буенча Әстерхан өлкәсе Думасының закон чыгару инициативасы хакында. 

30.  "Граждан хәле актлары турында" Федераль законның 15 статьясына  үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Мурманск өлкә Думасының закон чыгару инициативасы турында.

31.  "Ветераннар турында" Федераль законның 16 статьясына үзгәреш кертү хакында" федераль закон проектын Россия Федерациясе Федераль Собраниесе Дәүләт Думасына кертү буенча Карелия Республикасы Закон чыгару Собраниесенең закон чыгару инициативасы турында.

32.  "Россия Федерациясендә мәгариф турында" Федераль законның                    108 статьясына үзгәрешләр кертү хакында" 245626-6 номерлы федераль закон проекты турында (мәгариф учреждениеләренең исемен алмаштыру срогын үзгәртү өлешендә).

33.  "Административ хокук бозулар турында Россия Федерациясе кодексының 19.8 статьясына үзгәреш кертү хакында" 265925-6 номерлы федераль закон проекты турында (административ штраф күләмен киметү өлешендә).

34.  "Административ хокук бозулар турында Россия Федерациясе кодексының 16.1 статьясындагы 3 өлешенә үзгәрешләр кертү хакында" 268496-6 номерлы федераль закон проекты турында (хокук бозуның составын төгәлләштерү өлешендә).

35.  "Административ хокук бозулар турында Россия Федерациясе кодексының 19.9 статьясына үзгәреш кертү хакында" 288421-6 номерлы федераль закон проекты турында (статьяның редакциясен төгәлләштерү өлешендә).

36.  "Административ хокук бозулар турында Россия Федерациясе кодексына үзгәрешләр кертү хакында" 291360-6 номерлы федераль закон проекты турында (Россиянең финанс базарлары буенча федераль хезмәтенең аерым статьялар буенча  административ җәзалар билгеләү вәкаләтләрен Россия Банкына тапшыру өлешендә).

37.  "Административ хокук бозулар турында Россия Федерациясе кодексына һәм Россия Федерациясе Арбитраж процессуаль кодексына үзгәрешләр кертү хакында" 48926-6 номерлы федераль закон проекты турында (арбитраж идарәчеләргә административ җаваплылык билгеләү хакында).

38.  "Россия Федерациясендә физик культура һәм спорт турында" Федераль законга үзгәрешләр кертү хакында" 254241-6 номерлы федераль закон проекты турында (спортның милли төрләрен үстерү өлешендә).
39.  Төрлесеннән. 

Кырык икенче утырыш көн тәртибендә каралган үзәк мәсьәләләрнең берсе “2013 елга, 2014 һәм 2015 елларның планлы чорына ТР бюджеты хакында” ТР законына үзгәрешләр кертү турында”гы республика кануны проекты булды. Ул парламентка ТР Министрлар Кабинеты тарафыннан кертелгән. Төп доклад белән депутатлар алдында ТР финанс министры Радик Гайзатуллин чыгыш ясады. 

Министр аңлатып үткәнчә, документта бюджетның керем өлешен аның агымдагы үтәлеше нәтиҗәләре буенча ачыкларга тәкъдим ителә. Канун проектында республика бюджетының керемнәр өлешен 16,2 млрд сумга арттыру карала. 
ТР бюджетында шулай ук федераль бюджеттан, бюджетара трансфертлар һәм башка чыганаклардан кергән 13,6 млрд. сум күләмендәге өстәмә акчаны да чагылдырыга кирәк булачак. Министр ассызыклап узуынча, планлаштырылган бу федераль акчаларның барысы да максатчан һәм алар мөһим юнәлешләргә бүлеп биреләчәк. 

Закон проектында ТР бюджетының керем өлешен барлыгы 16,2 млрд. сумга арттырыга тәкъдим ителә. 

Ә 2013 елга ТР бюджетының чыгымнарын 24, 6 млрд. сумга арттыру күздә тотыла. 

Шушы санап үтелгән үзгәрешләрне күздә тотып, 2013 елда ТР бюджеты керемнәре 142, 6 млрд сум, чыгымнары 154, 2 млрд. сум, бюджет кытлыгы 11,6 млрд. сум тәшкил итәчәк. 

Фикер алышулар барышында депутатлар министрдан аерым мәсьәләләргә ачыклык кертүен сорады. Мәсәлән, үзгәрешләр кертелгәннән соң, бюджет кытлыгы 8 млрд сумга арта. Бу бик зур үсеш, ә ел башыннан республика бюджет кредитларын реструктурлаштыру буенча йөкләмә алган иде. Дефицит үсеше бу йөкләмә үтәлешендә ничек чагылыш табачак? Радик Гайзатуллин аңлатканча, республика бюджет кредитларын реструктурлаштыру буенча йөкләмәләрен тиешенчә үтәп килә. Барлык чыгым вәкаләтләре тәэмин ителәчәк, дип ышандырды ул. 

 “2013 елга, 2014 һәм 2015 елларның планлы чорына ТР бюджеты турынды” ТР законына үзгәрешләр кертү турында”гы республика кануны проектында төп параметрлар сакланган. Аңа ТР Президенты, ТР Хисап палатасы, парламентның хокук идарәсе тарафыннан уңай бәяләмәләр алынган. Бүгенге утырышта депутатлар закон проектын беренче укылышта һәм тулаем кабул ителәр.
“ТР да куллану кәрзине турында”гы республика законы проекты каралды.

Документны депутатлар игътибарына ТР икътисад министры Мидхәт Шаһиәхмәтов тәкъдим итте. Аның сүзләреннән аңлашылганча, яңа закон проекты республикада куллану кәрзинен РФ Хөкүмәтенең 2013 елның гыйнвар карары белән расланган методик рекомендацияләрнең нигезләмәләренә туры китерү максатында һәм 2008 елның августында кабул ителгән “ТР да куллану кәрзине турында”гы законның гамәлдә булу чоры тәмамлануга бәйле рәвештә әзерләнгән. Документны эшләү белән составында Дәүләт Советы депутатлары, министрлык-ведомстволар, профсоюзлар вәкилләре һ.б. булган махсус эшче төркем шөгыльләнгән. Июнь аенда ул республиканың социаль-хезмәт мөнәсәбәтләрен җайга салу буенча өч яклы комиссиясендә каралып, уңай бәяләмә алган. 

Әлеге закон проектында азык-төлек продуктларының минималь җыемы нормалары методик рекомендацияләрнең VIII зонасына туры китерелгән. Аның нигезендә, туклану сыйфатын арттыру максатларында бер кешегә туры килә торган ит, балык, сөт продуктлары, йомырка, яшелчә, кавын-карбыз, җиләк-җимеш куллану нормасы арттырыла. Мәсәлән, яңа җитештерелгән азык-төлекне куллану нормасы ике тапкырга арттырыла. Икмәк продуктлары, бәрәңге, үсемлек мае, маргарин, башка майлар куллану нормасы киметелә. 

Туклану белән бәйле булмаган товарлар һәм хезмәтләр буенча Татарстан уртача климат зонасына кертелә. 

Депутатлар “Татарстан Республикасында куллану кәрзине турында”гы республика законы проектын бүген беренче укылышта һәм тулаем кабул иттеләр.
Дәүләт Советы икенче укылышта һәм тулаем “Мәгариф турында” закон проектын кабул итте.

Татарстан парламентының Мәдәният, фән, мәгариф һәм милли мәсьәләләр комитеты рәисе Разил Вәлиев хәбәр иткәнчә, закон проектын икенче укылышка әзерләгәндә аңа карата 58 тәкъдим кергән. Комитет тарафыннан – 10 төзәтмә кабул итү өчен, калганнары кире кагарга тәкъдим ителгән. 

ТР прокуратурасының, РФ Юстиция министрлыгының Татарстан Республикасындагы идарәсе искәртмәләрен, ТР Дәүләт Советында тәкъдим ителмәгән партияләрнең төбәк бүлекләре вәкилләре фикерләренн исәпкә алып, закон проектын эшләп бетерү максатыннан, комитет тарафыннан закон проектына карата тәкъдимнәр эшләнгән. 

Комитет тарафыннан кабул итәргә тәкъдим ителгән төзәтмәләр таблицасы өчен тавыш биргәннән соң, кире кагылган төзәтмәләрне карадылар. Фикер алышу барышында КПРФтан депутат Хафиз Миргалимов бу закон проектының тиз арада кабул ителүен, аның турында фикер алышуларның җитәрлек дәрәҗәдә булмавын, бигрәк педагогик җәмәгатьчелек белән киңәшләшүләр үтмәвен билгеләп үтте. Мәдәният, фән, мәгариф һәм милли мәсьәләләр комитеты рәисе Разил Вәлиев фикер алышуларның күп урыннарда узуын әйтеп җавап бирде. 

Кире кагылган төзәтмәләр арасында Федераль законда каралган нормаларны республика законына кертергә омтылышлар да байтак иде. Закон проектын беренче укылышта караганда ук Федераль закондагы нормаларның республика законында кабатланмавы ассызыклап кителгән иде. ТР Дәүләт Советы Рәисе Фәрит Мөхәммәтшин сүзләренчә, бу республика законын “авырайтыр” иде. Әмма бу Федераль закон нормалары республика территориясендә гамәлдә булмый дигән сүз түгел. 

КПРФ депутатлары тәкъдим иткән кайбер төзәтмәләр “Мәгариф турында” закон кысаларыннан чыгып китеп, социаль өлкәгә карый. Фәрит Мөхәммәтшин сүзләренчә, күп тәкъдимнәр яшәргә хокуклы, әмма алар бу закон кысаларында каралмый. 

Аерым алганда, Артем Прокофьев балалар бакчаларында урын булмаган очракта, яшь ярымнан узган балаларның ата-аналарына аена 5 мең сум күләмендә пособие түләп торырга тәкъдим итте. Бу тәҗрибә Пермь, Волгоград һәм башка төбәкләрдә очрый. Депутат сүзләренчә, бу гамәл балалар бакчалары белән тәэмин ителешне сизелерлек яхшыртырга мөмкинлек бирер иде. Разил Вәлиев, бу сорауга җавап биреп, әлеге гамәлнең республика бюджетыннан өстәмә акчалар таләп итүен белдерде. Артем Прокофьевның тагын бер тәкъдиме педагогик хезмәткәрләрне үзләренең төп вазыйфаларына карамаган эшләргә җәлеп итүне тыю белән бәйле иде. Ул бу норманы законда теркәргә тәкъдим итте. Спикер сүзләренчә, Универсиада объектларындагы эшкә җәлеп итү җирле хакимият белән килешеп, теләк буенча гына башкарылган. 

Фәрит Мөхәммәтшин хәбәр иткәнчә, әлеге закон проектында шундый статьялар бар, “Мәгариф турында” закон ТР Президенты тарафыннан имзалангач, ТР Министрлар Кабинеты аларны тормышка ашыру өчен, норматив актлар эшләргә тиеш. Бу документларның тиз арада эшләнүе зарур. 

“Татарстан Республикасында торак төзелеше үсешенә дәүләт ярдәме турында” Татарстан Республикасы Законының 6.1 статьясына үзгәрешләр кертү хакында” закон проекты беренче һәм өченче укылышта тулаем кабул ителде. Депутатларга закон проектын депутат Мөнир Гайнуллин тәкъдим итте.

Әлеге проект торак төзелешен гамәлгә ашыру өчен дәүләт һәм муниципаль милектәге җир кишәрлекләрен бушлай бирү мөмкинлекләрен арттыру – исемлекне зурайтуга юнәлдерелгән. Законга кертелгән үзгәрешләр нигезендә, җир кишәрлекләре социаль ипотека өлкәсендә эшчәнлек алып бара торган махсус оешмага милек сыйфатында бирелә. Бу, үз чиратында, закон нигезендә гражданнарның аерым категорияләренә торак шартларын яхшыртуга мөмкинлек бирә. Бу очракта республика коммерцияле булмаган оешмасы – ТР Президенты карамагындагы Дәүләт торак фонды турында сүз бара. 

ТР Дәүләт Советы Рәисе Фәрит Мөхәммәтшин сүзләренчә, закон проектын кабул итү бу Дәүләт торак фондына бер квадрат метр өчен булган бәянең югары чиген билгеләргә мөмкинлек бирә. 

Икътисад, инвестицияләр һәм эшкуарлык комитеты рәисе Марат Галиев белдергәнчә, контрольдә тотучы органнарның фикерләре тупланган. ТР Дәүләт Советы Хокук идарәсенең уңай бәяләмәсе бар. Аның сүзләренчә, бүгенге көндә социаль ипотека буенча торак алырга теләүчеләрдән торган чират зур. 
ТР Президенты карамагындагы Дәүләт торак фонды башкаручы директоры Тәлгать Абдуллин сүзләренчә, республикада, башка төбәкләр белән чагыштырганда, законнар белән тәэмин ителеш яхшырак, шуңа күрә үсеш алырга мөмкинлек бар. 
Парламент депутатлары “Югары Ослан муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” ТР Законына үзгәрешләр кертү хакында” закон проектын беренче һәм өченче укылышта тулаем кабул итте. 

ТР Юстиция министры Мидхәт Корманов, әлеге закон проектын тәкъдим итеп, аның ТР Югары Ослан Введенский Бистәсе авыл җирлеге территориясендә яңа торак пункт – Иннополис оештырылу сәбәпле эшләнүе турында хәбәр итте. 

Иннополис атамасы Югары Ослан районы җирлегендә оештырылган бистәгә РФ Хөкүмәтенең 2013 елның 30 апрелендә дөнья күргән “Татарстан Республикасында географик объектка исем бирү турында” карары нигезендә бирелде. 

Шулай итеп, Иннополис бистәсенең Введенский Бистәсе авыл җирлеге составына кертелүе “Югары Ослан муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” ТР Законына үзгәрешләр кертүне таләп итә. Закон проектында ул чагылыш тапкан. 

Закон проекты белән шулай ук ТР Законына беренче кушымта рәвешендә килүче ТР Югары Ослан муниципаль районы карта-схемасын яңа редакциядә бәян итү күз алдында тотыла.
Татарстан парламентының язгы сессиясе эше тәмамланды. Чираттагы сессия сентябрь аенда көтелә. Бу хакта ТР Дәүләт Советы Рәисе Фәрит Мөхәммәтшин хәбәр итте.

 “Депутатларның законнар чыгарудагы, барлык өлкәләрдәге актив эшчәнлеген билгеләп үтәсем килә. Алга таба да шундый рухта эшләргә чакырам”, - диде Фәрит Мөхәммәтшин.

Ул шулай ук Татарстан парламентының яңа составын формалаштыру өчен вакытның бик аз калып баруын белдерде. Ә берничә көннән республика һәм бөтен Россия өчен мөһим булган вакыйга – Универсиада башлана. ТР Дәүләт Советы Президиумы утырышында спикер Татарстан депутатларының дәрәҗәле кунакларны озатып йөрү мөмкинлеге турында хәбәр иткән иде

	
	                  Депутат берләшмәләрендә


▓ 26 июньдә “Бердәм Россия” фракциясе җитәкчексе, ТР Дәүләт Советы Рәисе урынбасары Александр Гусев 1нче яртыеллыктагы эшчәнлегенә нәтиҗәләр ясады.

Ярты елда “Бердәм Россия” фракциясе һәм “ТНВ” депутатлар төркеме вәкилләре ТР Дәүләт Советында якынча 2 мең гражданны кабул иткән. Бу вакыт эчендә ТР Дәүләт Советында депутатлар фракциясенең һәм депутатлар төркеменең 4 уртак җыелышы һәм “БР” фракциясе президиумының 5 утырышы уздырылган. 

ТР Дәүләт Советы Рәисе урынбасары ассызыклаганча, гыйнвардан июньгә кадәр торак-коммуналь хуҗалыгы өлкәсендә тариф сәясәте, ТРда ирекле янгын сагы турында закон проекты һәм партия проектлары каралган. 
ММЧ вәкилләренең ТРда “Бердәм Россия”нең “Россия өчен – халык фронты” иҗтимагый оешмасы белән мөнәсәбәтенең ничек үсәчәге турындагы сорауга фракция җитәкчесе партиянең кайбер вәкилләре “Россия өчен – халык фронты” на керү турында гаризалар язганлыгын әйтте. Шул ук вакытта ул ассызыклаганча, Халык фронты – ул иҗтимагый хәрәкәт. Александр Гусев “Бердәм Россия” партиясе һәм “Россия өчен - халык фронты” хәрәкәте арасында киләчәктә дә дустанә мөнәсәбәтләр булачагына ышанычын белдерде.
	
	                    Котлаулар, чыгышлар


Татарстан Республикасы Дәүләт Советы Рәисе Ф.Х.Мөхәммәтшинның Рус теле көне уңаеннан котлавы

Хөрмәтле татарстанлылар! 6 июньдә күпмилләтле илебездә Рус теле көне билгеләп үтелә. Бүген дөньяның төрле почмакларында яшәүче 160 миллионнан артык кеше рус телен үзенең туган теле дип саный, ә 110 миллионнан артыграк кеше өчен ул - икенче тел. 

Халыкара бергәлек, Россиянең бай тарихи-мәдәни мирасына кадер-хөрмәт күрсәтеп һәм, халыкара аралашу чарасы буларак, һичшиксез әһәмиятен танып, рус телен, инглиз, гарәп, испан, кытай һәм француз телләре белән беррәттән, Берләшкән Милләтләр Оешмасының рәсми телләре исәбенә кертте. Бүген без, Рус теле көнен билгеләп үтеп, әсәрләре дөньякүләм мәдәният хәзинәләрендә аерым урын алып торган бөек шагыйрь Александр Сергеевич Пушкинның таланты алдында баш иябез. Нәкъ менә ул, үзенең иҗаты белән, узган чорларның әдәби телен көндәлек сөйләм теле белән берләштереп, заманча рус теленә нигез салды. 

Теләсә кайсы телнең көче – аны алга таба үстерү һәм камилләштерүгә ихтыяҗның булуы. Тел, җәмгыятебездәге үзгәрешләрне чагылдырып, үзе дә даими үзгәреп тора. Безнең һәркайсыбыз Россия Федерациясе халыклары телләренең үзара баюында турыдан-туры катнаша. Бу процесслар Татарстан Конституциясе нигезендә рус һәм татар телләре дәүләт телләре һәм этникара аралашу чарасы булып торган республикабызда да көчле темпта бара. Шуның белән беррәттән, көндәлек сөйләмнең “ирекле булуы” һич тә телләрнең ярлылануына, гасырлар буена камилләшкән үз асылын, нәфислеген, матурлыгын югалтуга китерергә тиеш түгел. 

Тел һәрвакыт халыкның рухи хәзинәсе, мәдәни мирасы булып кала. Рус телен һәм Россиядә яшәүче башка халыклар телләренең үзенчәлеген саклау, читтән кергән сүзләрне кирәгеннән артык куллануны булдырмау - бүгенге көндә безнең алда торган мөһим бурычларның берсе. Россия халкының сөйләм культурасын күтәрү - ул рухи, әхлакый мәсьәлә генә түгел, бәлки социаль сәяси әһәмияткә дә ия. 

Кадерле ватандашлар! Рус теле көне күптелле Ватаныбызда яшәүче һәркем өчен тынычлык-татулык, рәхим-шәфкатьлелек һәм рухилык бәйрәме булсын! Һәрбарчагызга бәхет, сәламәтлек һәм мул тормыш телим.
Татарстан Республикасы Дәүләт Советы Рәисе Ф.Х.Мөхәммәтшинның Россия көне уңаеннан котлавы

Хөрмәтле ватандашлар! 12 июньдә күпмилләтле илебез үзенең иң төп дәүләт бәйрәмен – Россия көнен билгеләп үтә. Бу көн – Россия дәүләтчелегенә хас күпгасырлык традицияләрнең тыгыз бәйләнешен чагылдыра, Россия дәүләтен яңарту һәм аны заманча куәтле, югары үсештәге дөнья державасына әверелдерү хакына гомуммилли бердәмлек символы булып тора. Безне, россиялеләрне – илебезнең төрле почмакларында яшәүче төрле буын, төрле халык вәкилләрен Россия Федерациясенең бүгенгесе һәм киләчәге өчен уртак җаваплылык, хокук, ирек һәм демократия кебек кыйммәтләргә тугрылык, граждани татулык һәм рухи бөтенлек хисе берләштерә. 

Татарстан Республикасы тынычлык, демократия һәм социаль алгарыш юлыннан ныклы адымнар белән алга бара. Республикада тормышның барлык өлкәләре киң үсештә. Күп кенә социаль проблемалар хәл ителә, җәмгыятьнең берләшү дәрәҗәсе арта. Татарстанны бүген Россия Федерациясендә иң эре икътисадый, мәдәни, спорт һәм мәгариф үзәкләренең берсе, алдынгы идеяләрнең һәм заманча технологияләрнең үзенчәлекле әйдәүчесе дип әйтергә мөмкин. Татарстанлыларның хезмәт казанышлары, актив граждан позициясе, өлгерлеге һәм инициативалы булуы, туган җирдә яшәү һәм эшләү теләге безгә иң югары максатларга ирешүгә ышаныч бирә. 

Кадерле дуслар! Ватан һәркайсыбыз өчен туган яктан башлана. Кайда гына тусак та, кайда гына үссәк тә, нинди телдә сөйләшсәк тә, без бербөтен күпмилләтле Россия халкын тәшкил итәбез. Безнең Ватаныбыз да, илебез дә бер. Бүген, Россия көнендә, дәүләтнең куәте һәм даны һәр гражданның уңышыннан һәм иҗади хезмәтеннән барлыкка килгәнне без аеруча аңлыйбыз. Бу бәйрәм бездә милли горурлык һәм туган илебезгә мәхәббәт хисләрен арттырсын. Сезгә уңышлар, бәхет һәм шатлык телим!
	
	                    Документлар әйләнеше


ИЮНЬ   
ДӘҮЛӘТ СОВЕТЫНДА ТЕРКӘЛҮ УЗДЫ
Татарстан Республикасы законнары проектлары:

Татарстан Республикасы дәүләт хакимияте органнарының Татарстан Республикасы Муниципаль берәмлекләр советы белән үзара эшчәнлеге турында (ТР Дәүләт Советының   Дәүләт корылышы һәм  җирле үзидарә комитеты тарафыннан 10  июньдә кертелде);

Аерым муниципаль берәмлекләрнең территорияләре чикләрен үзгәртү һәм “Бөгелмә муниципаль  районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм  аларның статусы турында”  Татарстан Республикасы Законына үзгәрешләр кертү хакында (ТР Бөгелмә муниципаль районы Советы тарафыннан 11 июньдә кертелде);

“Татарстан Республикасы җәмәгать судьялары турында” Татарстан Республикасы Законының 6 статьясына  үзгәрешләр кертү хакында (ТР Прокуроры тарафыннан 13 июньдә кертелде);

“Вөҗдан иреге турында һәм дини берләшмәләр турында” Татарстан Республикасы Законына үзгәрешләр кертү хакында (ТР Дәүләт Советының  Мәдәният, фән, мәгариф һәм милли мәсьәләләр комитеты  тарафыннан 13 июньдә кертелде); 

“Инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау турында” Татарстан Республикасы Законының 6 статьясына  үзгәрешләр кертү хакында (ТР Дәүләт Советы  депутатлары С.М. Захарова, В.П. Логинов тарафыннан 14 июньдә кертелде); 

"Югары Ослан муниципаль районы"  муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында  (ТР  Министрлар Кабинеты тарафыннан 17 июньдә кертелде);

"Арча муниципаль районы" муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында" Татарстан Республикасы Законына үзгәрешләр кертү хакында  (ТР  Министрлар Кабинеты тарафыннан 17 июньдә кертелде);

Татарстан Республикасында куллану кәрзине турында (ТР  Министрлар Кабинеты тарафыннан 19 июньдә кертелде);

Татарстан Республикасының аерым закон актларына үзгәрешләр кертү турында  (ТР  Министрлар Кабинеты тарафыннан 19 июньдә кертелде);

Татарстан Республикасында Эшкуарлар хокукларын яклау буенча вәкаләтле вәкил турында  (ТР Президенты  тарафыннан 19 июньдә кертелде);

Татарстан Республикасының аерым закон актларына үзгәрешләр кертү турында (ТР  Министрлар Кабинеты тарафыннан  24  июньдә кертелде);

"Кеше һәм гражданның хокукларын һәм ирекләрен яклау мәсьәләләре буенча Татарстан Республикасы законнарын  һәм башка норматив хокукый актларын бастырып чыгару һәм аларның үз көчләренә керү тәртибе турында" Татарстан Республикасы Законының 5 статьясына үзгәреш кертү хакында  (ТР  Министрлар Кабинеты тарафыннан  25  июньдә кертелде);

"Муниципаль хезмәт турында Татарстан Республикасы кодексын кабул итүгә бәйле рәвештә "Татарстан Республикасында җирле үзидарә турында" Татарстан Республикасы Законының 26 статьясына үзгәреш кертү һәм Татарстан Республикасы аерым закон актларының (закон актлары нигезләмәләренең) үз көчләрен югалтуын тану хакында"  (ТР Дәүләт Советы  депутаты В.Н. Липужина тарафыннан 25  июньдә кертелде);

Татарстан Республикасы  Гаилә кодексының 1411  статьясына үзгәреш кертү турында (ТР  Министрлар Кабинеты тарафыннан 26  июньдә кертелде).

ҮЗ КӨЧЕНӘ КЕРДЕ
Татарстан Республикасы Законнары:

“2012 елгы Татарстан Республикасы бюджеты үтәлеше турында” (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында - 07.06.2013, «Ватаным Татарстан» газетасында 08.06.2013 басылып чыкты);

“2012 елгы Татарстан Республикасы  Территориаль мәҗбүри медицина иминияте фонды  бюджеты үтәлеше турында” (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында - 07.06.2013, «Ватаным Татарстан» газетасында 08.06.2013 басылып чыкты);

“Оешмалар мөлкәтенә салым турында” Татарстан Республикасы Законының 3 статьясына үзгәреш кертү хакында” (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында - 07.06.2013, «Ватаным Татарстан» газетасында 08.06.2013 басылып чыкты);

Спас муниципаль  районының Иж-Борискино һәм Урта Йорткүл  авыл җирлекләрен үзгәртеп кору һәм “Спас муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 30 маенда  кабул ителде, «Республика Татарстан», «Ватаным Татарстан» газеталарында 15.06.2013 басылып чыкты);

“Административ хокук бозулар турында Татарстан Республикасы кодексына һәм “Татарстан Республикасында муниципаль берәмлекләрнең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген  билгеләү буенча  Татарстан Республикасының дәүләт вәкаләтләрен бирү хакында” Татарстан Республикасы Законының 1 статьясына  үзгәрешләр кертү хакында” (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында 21.06.2013, «Ватаным Татарстан» газетасында 22.06.2013 басылып чыкты);

“Физик культура һәм спорт турында” Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында 21.06.2013, «Ватаным Татарстан» газетасында 25.06.2013 басылып чыкты);

Татарстан Республикасының аерым закон актларына үзгәрешләр кертү турында (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында 21.06.2013, «Ватаным Татарстан» газетасында 25.06.2013 басылып чыкты);  

“Татарстан Республикасы җәмәгать судьялары турында”  Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында 28.06.2013, «Ватаным Татарстан» газетасында 29.06.2013 басылып чыкты);  

Татарстан Республикасында күпфатирлы йортларда гомуми мөлкәткә             капиталь ремонт ясауны оештыру турында  (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында 28.06.2013, «Ватаным Татарстан» газетасында 29.06.2013 басылып чыкты);

Муниципаль хезмәт турында Татарстан Республикасы кодексы (ТР Дәүләт Советы тарафыннан 2013 елның 30 маенда  кабул ителде, «Республика Татарстан» газетасында 28.06.2013, «Ватаным Татарстан» газетасында 29.06.2013 басылып чыкты);

"2013 елга, 2014 һәм 2015 еллар план чорына Татарстан Республикасы бюджеты турында" Татарстан Республикасы Законына үзгәрешләр кертү хакында (ТР Дәүләт Советы тарафыннан 2013 елның 28 июнендә кабул ителде, «Республика Татарстан», «Ватаным Татарстан» газеталарында 29.06.2013 басылып чыкты).

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

www.gossov.tatarstan.ru  һәм www.tatar.ru/gossovet.html

